
Sääʹmǩiõllsaž Moččummus Rosttovlaull’jid kuulât ođđ päiʹǩǩ-kooʹddin 

 

Sääʹmǩiõllsaž Moččummus rosttovlaullʼjid lääulat eʹpet pirr Lääʹddjânnam skamm–
rosttovmannust. Noorõõttmõõžžin lääulat toobdâs rosttovlaullʼjid tâʹvvsääʹm-, aanarsääʹm- 
da nuõrttsääʹmǩiõʹlle. Taʹnni noorõõttmõõžžid riâžžât käʹhccen päiʹǩǩ-kååʹddest.  
 
Sääʹmǩiõllsa Moččummus Rosttovlaulli lie šõddâm tääʹrǩes juõʹǩǩekksaž 
kaaunõõttâmpäiʹǩǩen jeäʹrben tõid säʹmmlaid, kook jälste säʹmmlai dommvuuʹd åålǥpeäʹlnn. 
Noorõõttmõõžž taʹrjjee vueiʹttemvuõđ rääuhtõõvvâd rosttov saaǥǥ peällsa da läullad toobdâs 
rosttovlaullʼjid sääʹmǩiõʹlle di kaaunõõttâd jeeʹres säʹmmlaivuiʹm. Määŋgain päiʹǩǩ-kooʹddin 
jeäʹǩǩääž juätkkai rosttovsäʹppkuâsstummšin. 

Ruäʹvnjaarǥ seäʹbrrkåʹdd puuʹtat sääʹmǩiõllsaž moččummus rosttovlaullʼji ouʹdde 
puʹhttemvideo, koon õlmstââʹttet YouTubest (bit.ly/4rz0ped) 19.11.2026 
 

Noorõõttmõõžžid riâžžât täin päiʹǩǩ-kooʹddin: 

• Ne 26.11. čiâss 18 Tampere, Vanha kirkko 
• Pi 27.11. čiâss 18 Turku, Martinkirkko 
• Su 28.11. čiâss 14 Heʹlssen duõmmceerkav  
• Pâ 29.11. čiâss 15 Oulu, Karjasillan kirkko 
• Ne 10.12. čiâss 18 Lappeenranta, Sammonlahden kirkko 
• Su 12.12. čiâss 18 Jyväskylä, Keltinmäen kirkko 
• Pâ 13.12. čiâss 16 Kuopio, Pyhän Johanneksen kirkko 
• Vu 14.12. čiâss 18 Ruäʹvnjaarǥ ceerkav  

 

Vuõss vuâra Kuopiost da Lappeenrantast še 

Taʹnni sääʹmǩiõllsaž Moččummus rosttovlaullʼjid riâžžât vuõss vuâra Kuopio di Mikkeli 
aaʹrhelkååʹdd vuuʹdest. 

Uccjooǥǥâst Tuusjärviiʹje siirdčõõttâm Inkeri Erke vuârdd rämmšeeʹl, što sääʹmǩiõllsaž 
Moččummus rosttovlaullʼjid riâžžât taʹnni vuõss vuâra Kuopiost še. 

"Ko kuʹllem, što Kuopiooʹje lie pueʹttmen Moččummus sääʹmǩiõllsa rosttovlaulli, muu 
vuõssmõs reaktio leäi, što kâʹl ååʹn lij pueʹrr! Ääiǥam kåččad muu ruåđid še mieʹldd läullad. Lij 
vääžnai piâssâd läullad sääʹmǩiõʹlle. Tuʹǩǩääm jeäʹrben Lapin joulu da Taivas sylissäni -
rosttovlaullʼjin. Puk rosttovlaulli lie mooččâd, a pukin fijnnsummus lij piâssâd läullad tõid 
õõutâst." 

https://eur02.safelinks.protection.outlook.com/?url=https%3A%2F%2Fbit.ly%2F4rz0ped&data=05%7C02%7Cerva.niittyvuopio%40evl.fi%7Cbe5514fb3c5843b326f108df1d95955c%7Ca609c794a48e43b2be34990f3b068db2%7C0%7C0%7C639262200719284594%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=GGzi4awDu7GF1oowGyd4KteqLNJHTbl3V%2BK7bfhe%2FP4%3D&reserved=0


Kuopiost mättʼtõõtti Uccjooǥǥ ååraž Ánne-Káre Länsmaan miõlâst lij pueʹrr piâssâd läullad 
jiijjâs ǩiõʹlle. Länsmaan mieʹldd "tåbddai, što gåårad huužž seʹst sätt måtmin väjldâʹtted, što 
käunnai še jeeʹresnallšem maaiʹlm, šâddpääiʹǩest tâʹvven. Vuäǯǯ läullad jiijjâs ǩiõʹlle, ko muđoi 
ooccanj kooll sääʹmǩiõl. Täk noorõõttmõõžž šõddee še staanvuõđ, mâid jiijjâs ǩiõll da kulttuur 
ouʹdde." 

 

Rosttov saakk kollai puk kooum sääʹmǩiõʹlle 

Kuopio pispp Jari Jolkkoneeʹn mieʹldd sääʹmǩiõllsa rosttovlaulli mošttʼte tõʹst, što rosttov 
rämmsaakk kooll pukid da puki ǩiõlivuiʹm: 

"Sääʹmǩiõllsa rosttovlaulli mošttʼte miʹjjid tõʹst, što rosttov rämmsaakk kooll pukid meeraid da 
puki ǩiõlivuiʹm. Tõin kollʼje tââʹv vuõiŋŋmõš da ceerkav õhttsaž jiõnn. Vääimlânji tiõrv pueʹttem 
läullad õõutâst Kuopiooʹje, Männistö ceerkva. Rosttov rämm õhttad pâʹjjel ǩiõli da raaji." 

 

Õhttsažtuâjast Vuõlttõs-sieʹbrin  

Moččummus Rosttovlaulli -noorõõttmõõžž lie vueʹssen Lääʹddjânnam Vuõlttõs-sieʹbr 
kampanjast, mâʹst tuärjjeet päärnaid da sij piârrjid maaiʹlmest. Lääʹddjânnam Vuõlttõs-
seäʹbrr lij õlmstâttam Moččummus Rosttovlaulli -viihk kooum sääʹmǩiõʹlle eeʹjj 2022.  

 

Lââʹssteâđ: 

Oulu, sääʹmtuâj piisar Erva Niittyvuopio, +358 40 769 0044, erva.niittyvuopio@evl.fi 
Turku, kappalaž Waltteri Hämäläinen, +358 44 7160 330, waltteri.hamalainen@evl.fi 
Heʹlssen, aaʹrhelkåʹddpiisar Hanna Remes, +358 40 593 1148,  hanna.remes@evl.fi 
Kuopio, pââimõspapp Sanna Husso, +358 40 484 8398, sanna.husso@evl.fi 
Lappeenranta, jaakân Marjo-Riitta Lehtonen, +358 40 312 6868, marjo-riitta.lehtonen@evl.fi 
Jyväskylä, Tiia Saatio, +358 44 365 2677, saatiotiia@gmail.com   
Tampere, rekisterpiisar Maarit Vuolab, +358 50 344 2349, maarit.vuolab@evl.fi 
Ruäʹvnjargg, saaǥǥtemjååʹđteei Noora Hietanen, +358 40 670 0277 noora.hietanen@evl.fi 

